
Shachitanayashtakam

ಶಚೀತನಯಾಷ್ಟಕಂ

ಉಜ್ಜ್ವಲಾವರಣಗೌರವರದೇಹಂ
ವಿಲಸಿತನಿರವಧಿಭಾವವಿದೇಹಂ .

ತ್ರಿಭುವನಪಾವನಕೃಪಾಯಾಃ ಲೇಶಂ
ತಂ ಪ್ರಣಮಾಮಿ ಚ ಶ್ರೀಶಚೀತನಯಂ .. 1..

ಗದ್ಗದಾಂತರಭಾವವಿಕಾರಂ
ದುರ್ಜನತರ್ಜನನಾದವಿಶಾಲಂ .

ಭವಭಯಭಂಜನಕಾರಣಕರುಣಂ
ತಂ ಪ್ರಣಮಾಮಿ ಚ ಶ್ರೀಶಚೀತನಯಂ .. 2..

ಅರುಣಾಂಬರಧರಚಾರುಕಪೋಲಂ
ಇಂದುವಿನಿಂದಿತನಖಚಯರುಚಿರಂ .

ಜಲ್ಪಿತನಿಜಗುಣನಾಮವಿನೋದಂ
ತಂ ಪ್ರಣಮಾಮಿ ಚ ಶ್ರೀಶಚೀತನಯಂ .. 3..

ವಿಗಲಿತನಯನಕಮಲಜಲಧಾರಂ
ಭೂಷಣನವರಸಭಾವವಿಕಾರಂ .

ಗತಿಅತಿಮಂಥರನೃತ್ಯವಿಲಾಸಂ
ತಂ ಪ್ರಣಮಾಮಿ ಚ ಶ್ರೀಶಚೀತನಯಂ .. 4..

ಚಂಚಲಚಾರುಚರಣಗತಿರುಚಿರಂ
ಮಂಜೀರರಂಜಿತಪದಯುಗಮಧುರಂ .

ಚಂದ್ರವಿನಿಂದಿತಶೀತಲವದನಂ
ತಂ ಪ್ರಣಮಾಮಿ ಚ ಶ್ರೀಶಚೀತನಯಂ .. 5..

ಧೃತಕಟಿಡೋರಕಮಂಡಲುದಂಡಂ
ದಿವ್ಯಕಲೇವರಮುಂಡಿತಮುಂಡಂ .

ದುರ್ಜನಕಲ್ಮಷಖಂಡನದಂಡಂ
ತಂ ಪ್ರಣಮಾಮಿ ಚ ಶ್ರೀಶಚೀತನಯಂ .. 6..

ಭೂಷಣಭೂರಜ ಅಲಕಾವಲಿತಂ
ಕಂಪಿತಬಿಂಬಾಧರವರರುಚಿರಂ .

ಶಚೀತನಯಾಷ್ಟಕಂ

ಮಲಯಜವಿರಚಿತಉಜ್ಜ್ವಲತಿಲಕಂ
ತಂ ಪ್ರಣಮಾಮಿ ಚ ಶ್ರೀಶಚೀತನಯಂ .. 7..

ನಿಂದಿತಾರುಣಕಮಲದಲನಯನಂ
ಆಜಾನುಲಂಬಿತಶ್ರೀಭುಜಯುಗಲಂ .

ಕಲೇವರಕೈಶೋರನರ್ತಕವೇಶಂ
ತಂ ಪ್ರಣಮಾಮಿ ಚ ಶ್ರೀಶಚೀತನಯಂ .. 8..

ಇತಿ ಸಾರ್ವಭೌಮಭಟ್ಟಾಛರ್ಯವಿರಚಿತಂ ಶಚೀತನಯಾಷ್ಟಕಂ ಸಂಪೂರ್ಣಂ .

